Formannafundur TKÍ 10. sept. 2005

Haldinn í fundarsal A í Íþróttamiðstöðinni í Laugardal

Fundinn sátu:

Frá TKÍ:

Jón Ragnar Gunnarsson formaður, Ásthildur M. Jóhannsdóttir gjaldkeri og Gunnar Jónsson sem jafnframt er formaður Taekwondodeildar Þórs og ritaði fundargerð.
Frá taekwondodeildum:

Sigrún Jónsdóttir formaður Taekwondodeildar Bjarkanna

Arnar Snær Valmundsson yfirþjálfari Taekwondodeildar Aftureldingar

Þorri Birgir Þorsteinsson yfirþjálfari Taekwondodeildar Keflavíkur

Jón Ragnar setti fund kl. kl. 12:05 og var fundarstjóri.
Í upphafi fundar afhenti Þorri Taekwondosambandinu, fyrir hönd Sigursteins Snorrasonar, kennsluefni á bók og geisladiski. Efni þetta hefur Sigursteinn tekið saman fyrir nemendur sína. Var gjöfin móttekin með þökkum.

Eftirfarandi mál voru tekin fyrir og rædd.
1. Bikarmót TKÍ.
TKÍ hefur auglýst eftir taekwondodeildum til að taka að sér bikarmót. Borist hefur umsókn frá Taekwondodeild Bjarkanna um að halda 2. eða 3. bikarmótið. Þar sem engin deild hefur lýst sig reiðubúna að halda fyrsta mótið mun það að öllu óbreyttu falla niður.
Rætt var um keppni í barnaflokki á bikarmótum. Þegar keppt er í þeim flokki þarf skipulagið að taka mið af stefnuyfirlýsingu ÍSÍ um íþróttir barna og unglinga.

Í umræðu undir þessum dagskrárlið kom fram að taekwondodeildir þurfi að geta staðið fyrir mótum án þess að eiga á hættu verulega gagnrýni fyrir mótshaldið. Betra væri að aðrar deildir styddu frekar en gagnrýndu.
2. Íslandsmót 19. og 20. nóvember.
Taekwondosambandið stendur fyrir Íslandsmóti í íþróttahúsi Hagaskóla 19. og 20. nóvember næstkomandi.

Keppt verður í poomse 13 ára og eldri laugardaginn 19. nóv. og í sparring 13 ára og eldri sunnudaginn 20. nóv.
Samkvæmt samþykktum sambandsins geta fullgildar deildir innan þess sótt um að halda Íslandsmót. Rætt var um að setja upp lista sem sýndi hvenær hver deild héldi mót og koma þannig á kerfi um mótahaldið.
Rætt var um hvenær ársins best væri að halda Íslandsmót, snemma eða seint á æfingatímabilinu. Tímasetningin ræður m.a. hversu mikilvægt mótið er varðandi  val á landsliði.
3. Mótareglur.
TKÍ mun á næstunni senda taekwondodeildunum til umsagnar drög að mótareglum fyrir Íslands- og bikarmót. Verða deildirnar beðnar um viðbætur og athugasemdir.

Þá er ráðgert að gera leiðbeiningar fyrir innanfélagsmót sem taka mið af aðstæðum hérlendis og gefa deildunum kost á að samræma mótahald sitt.

TKÍ stefnir að því að láta þýða móta/keppnisreglur WTF á næstunni, helst fyrir Íslandsmótið í nóvember.
4. Evrópumótið 2005.

Evrópumótið fer fram í Riga í Léttlandi dagana 5. – 9. október n.k. 

Samkvæmt auglýsingu frá TKÍ sendu yfirþjálfarar deilda inn tilnefningar um keppendur á mótið.
Stjórn TKÍ hefur metið tilnefningarnar og ákveðið að eftirtaldir keppi fyrir Íslands hönd:

Auður Anna Jónsdóttir

Björn Þorleifsson

Haraldur Ólafsson

Sigrún Nanna Karlsdóttir

Þorri Birgir Þorsteinsson

Þjálfarar þurfa að leggja fram staðfestingu á beltum keppenda til að þeir öðlist þátttökurétt (svart belti samkvæmt mótsreglum).

Axel Örn Bragason sjúkraþjálfari, Master Park ráðgjafi landsliðsins, Jón Ragnar Gunnarsson og Jón Garðar Steingrímsson stjórnarmenn í TKÍ verða í fylgdarliði keppenda. Mun Axel Örn leggja til sjúkragögn og TKÍ greiða honum fyrir það sem notað verður í ferðinni.
Kostnaður vegna fylgdarliðs er áætlaður um kr 500.000. Þar er um að ræða ferða- og dvalarkostnað og dagpeninga samkvæmt skattalögum. Ekki er enn ljóst á hvern hátt TKÍ getur styrkt keppendur til fararinnar.

6. Norðurlandamótið 2006.

Íslendingar áttu að halda Norðurlandamótið í taekwondo á komandi ári. Stjórn sambandsins hefur samið við hinar Norðurlandaþjóðirnar um að mótið fari fram í Danmörku og Íslendingar haldi mótið 2007 ef aðstæður leyfa. Ástæður þess að TKÍ afsalaði sér mótinu á næsta ári eru skortur á íslenskum alþjóðadómurum og reynsluleysi í alþjóðlegu mótahaldi. Þá vantar keppnisgólf og annan búnað til mótahalds. Stjórn TKÍ telur Íslendinga ekki í stakk búna til að halda Norðurlandamót á meðan erfiðleikum er bundið að halda bikarmót og Íslandsmót. 
Við val í landslið verður árangur á síðasta Íslandsmóti og tilnefningar yfirþjálfara hafðar til hliðsjónar.
7. Önnur mál.
Rætt var um stöðu TKÍ. Fram kom að deildirnar yrðu að snúa bökum saman og vinna sambandinu heilt til að styrkja stöðu þess og styðja framgang taekwondoíþróttarinnar í landinu. Það að ekki mæti fulltrúar nema u.þ.b. helmings deilda í TKÍ bendir til að allnokkuð skorti á samtakamátt deildanna.
Rætt var um skiptingu tekna/kostnaðar af mótahaldi. Taka þarf ákvörðun um þá skiptingu á formannafundi eða taekwondoþingi.

Fram kom fyrirspurn um það hvort stjórn TKÍ ynni samkvæmt  afreksmannastefnu sambandsins 2004 - 2008.

Núverandi stjórn hefur ekki rætt stefnuna á fundum sínum hingað til.

 

Rætt var um landsliðið og landsliðsþjálfara. Fjárhagur TKÍ  stendur ekki undir launakostnaði vegna landsliðsþjálfara og því er enginn ráðinn í það starf en samið hefur verið við ákveðna einstaklinga  varðandi mót erlendis, svo sem Norðurlandamót og Evrópumót.
Þá var rætt um nýtingu á því fjármagni sem TKÍ hefur yfir að ráða. Nauðsyn er á meiru fé í reksturinn. Fram komu hugmyndir um að leita að styrktaraðilum til að styðja ákveðin verkefni, svo sem æfingabúðir með erlendum þjálfurum og þjálfun landsliðsins.
Rætt var um val í landsliðið og þá ábyrgð sem því fylgir að fara með unglinga yngri en 18 ára í keppnisferðir til útlanda. Þeir sem eru ólögráða þurfa ábyrgðarmann. Annars getur ábyrgðin fallið á TKÍ ef eitthvað kemur fyrir í ferðalögum.

Fram kom að Hlynur er áfram yfirdómari TKÍ og verður hann beðinn að hafa yfirumsjón með dómgæslunni á næsta Íslandsmóti. Í því felst m.a. að útvega dómara.

ETU er tilbúið að senda hingað alþjóðadómara til að halda dómaranámskeið í þeim tilgangi að Íslendingar geti öðlast alþjóðleg dómararéttindi

Stefnt er á annan formannafund eftir miðjan október. Reynt verður að fá fleiri formenn til að mæta. Þá þyrfti m.a. að bera mótareglurnar upp til samþykktar. 

Fundi slitið kl. 13:40.

   Gunnar Jónsson

       fundarritari

